
<<____>>_________________2017 թվական N ___Ա

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

Հիմք ընդունելով <<Պետական գույքի կառավարման մասին>> Հայաստանի  Հանրապետության օրենքի 22-րդ հոդվածի 3-րդ մասի 2-րդ կետը, Հայաստանի  Հանրապետության կառավարության 2003 թվականի հունիսի 13-ի N882-Ն որոշմանը համապատասխան` Հայաստանի Հանրապետության կառավա​րու​թյունը  ո ր ո շ ու մ  է.
1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը  <<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմ>> պետական կառավարչական հիմնարկին ամրացված` Երևան քաղաքի Բուզանդ փողոց 1/3 հասցեում գտնվող շենքի թիվ 1 շինության 210.4 քառ. մետր և թիվ 2 շինության 103.2 քառ. մետր ընդհանուր մակերեսով տարածքները և դրանց զբաղեցրած, օգտագործման ու սպասարկման համար անհրաժեշտ հողամասից համապատասխանաբար 78.9537 քառ. մետր և 38.7249 քառ. մետր մակերեսներով բաժնային մաս համարվող հողամասերն ուղղակի վաճառքի ձևով օտարել գույքի վարձակալ Հովհաննես Երանոսյանին (այսուհետ՝ գնորդ) (անձնագիր` AK0530806, տրված 15.06.2010թ, 001-ի կողմից, հասցեն` ՀՀ Լոռու մարզ, գյուղ Շիրակամուտ 8 փողոց, տուն 2): 

 2. Սահմանել՝

1) Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2017 թվականի մայիսի 31-ի դրությամբ գույքի գնահատված արժեքը` 78467.54 հազ. դրամ, որից Երևան քաղաքի Բուզանդ փողոց 1/3 հասցեում գտնվող շենքի 1 շինության տարածքի գնահատված արժեքը` 63306.81 հազ. դրամ, իսկ Բուզանդ փողոց 1/3 հասցեում գտնվող շենքի 2 շինության տարածքի` 15160.73 հազ. դրամ.

2) ուղղակի վաճառքի ձևով օտարման ենթակա գույքի վաճառքի գինը` 78467.54 հազ. դրամ.

3) որ գնորդը պարտավորվում է վճարել նաև գույքի զբաղեցրած, օգտագործման ու սպասարկման համար անհրաժեշտ հողամասից` 78.9537 և 38.7249 քառ. մետր մակերեսով բաժնային մասի կադաստրային արժեքը՝ համապատասխանաբար 3079.19 և 1510.27 հազ. դրամ:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` գնորդի կողմից գույքի վաճառքի գինը և հողամասի բաժնային մասի 4589.46 հազ. դրամ կադաստրային արժեքը, ինչպես նաև գույքի արժեքի որոշման համար նախատեսված 61248 դրամը (ներառյալ ավելացված արժեքի հարկը) վճարելուց հետո մեկամսյա ժամ​կետում գնորդի հետ կնքել օտարման և գրավի պայմանագիր` դրանում նախատեսելով, որ գնորդը պարտավոր է.

1) երկու տարվա ընթացքում կատարել 50,0 մլն. դրամի ներդրում յուրաքանչյուր տարի հավասարաչափ, ինչպես նաև պայմանագիրը կնքելուց հետո մինչև առաջին տարվա ավարտը ստեղծել 12 աշխատատեղ, 

2) իր միջոցների հաշվին վճարել պայմանագրից բխող գույքային իրավունքների պետական գրանցման համար օրենքով սահմանված գումարներն ու տուրքերը:

4. Գնորդը պարտավոր է վճարումները կատարել սույն որոշումն ուժի մեջ մտնելուց հետո եռամսյա ժամկետում՝ Հայաս​տանի Հանրապետության արժույթով` գույքի վաճառքի գումարի 70 տոկոսն ուղղելով Հայաս​տանի Հանրապետության պետական բյուջե, 30 տոկոսը` համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը վճարել <<Շենքերի և շինու​թյուն​ների օտարման գործընթացում պե​տա​կան սեփականություն հանդիսացող հողերի օտարումից մուտքեր>> գանձապետական հաշվին:

	 <<Պետական գույքն օտարելու մասին>> ՀՀ կառավարության որոշման

նախագծի հիմնավորում

	1.
	Անհրաժեշտությունը

	
	   ՀՀ կառավարությանն առընթեր պետական գույքի կառավարման վարչություն է դիմել 

Երևան քաղաքի Բուզանդ փողոց 1/3 հասցեում գտնվող շենքի 1 և 2 շինությունների վարձակալ Հ. Երանոսյանը վարձակալած անշարժ գույքը իրեն օտարելու խնդրանքով:

Քաղաքացի Երանոսյանը գրությամբ պարտավորվել է նաև երկու տարվա ընթացքում կատարել 50,0 մլն. դրամի ներդրում յուրաքանչյուր տարի հավասարաչափ, ինչպես նաև պայմանագիրը կնքելուց հետո մինչև առաջին տարվա ավարտը ստեղծել 12 աշխատատեղ:
ՀՀ կառավարությանն առընթեր անշարժ գույքի կադաստրի պետական կոմիտեի նախագահը համապատասխան գրությամբ չի առարկել գույքն օտարելուն, կից ներկայացնելով գույքի գնահատման համար անհրաժեշտ ելակետային տվյալների փաթեթը:

  «Պետական գույքի կառավարման մասին» ՀՀ օրենքի և ՀՀ կառավարության 13.06.2003թ. <<Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և ՀՀ կառավարության 1994 թվականի փետրվարի 25-ի N92 որոշումն ուժը կորցրած ճանաչելու մասին>> N882-Ն որոշման պահանջներին համապատասխան նախապատրաստվել է անշարժ գույքի օտարման վերաբերյալ նախագիծ: 

	2.
	 Ընթացիկ իրավիճակը և խնդիրները

	
	Քաղաքացի Երանոսյանը Երևան քաղաքի Բուզանդ փողոց 1/3 հասցեում գտնվող շենքի 1 և 2 շինությունները վարձակալում է սկսած 28.06.2012 թվականից և մինչ օրս ՀՀ պետական բյուջե վճարել է 39 405 600 ՀՀ դրամ վարձավճար:
31.05.2017թ.-ի դրությամբ կատարվել է գույքի շուկայական արժեքի գնահատում՝ համաձայն որի Երևան քաղաքի Բուզանդ փողոց 1/3 շենք հասցեում գտնվող՝ 210.4 քառ. մետր մակերեսով 1 շինության գնահատված արժեքը կազմում է 63,306,810.00 ՀՀ դրամ, իսկ շենքի օգտագործման և սպասարկման համար հատկացված հողամասից բաժնային մաս համարվող 78,9537 քառ. մետր մակերեսով հողամասի կադաստրային արժեքը կազմում է 3,079,190.00 ՀՀ դրամ: 
103.2 քառ. մետր մակերեսով 2 շինության /նկուղ/ գնահատված արժեքը կազմում է` 15,102,70.00 ՀՀ դրամ, իսկ շենքի օգտագործման և սպասարկման համար հատկացված հողամասից բաժնային մաս համարվող 37.7249 քառ. մետր մակերեսով հողամասի կադաստրային արժեքը կազմում է 1,510,270.00 ՀՀ դրամ: 

Նախագծով առաջարկվում է Երևան քաղաքի Բուզանդ փողոց 1/3 հասցեում գտնվող անշարժ գույքն ուղղակի վաճառքի ձևով օտարել գույքի վարձակալ Հ. Երանոսյանին:

Ուղղակի վաճառքի ձևով օտարման ենթակա գույքի վաճառքի գինը սահմանվել է գնահատված արժեք 100 տոկոսի չափով 78,467,540.00 ՀՀ դրամ:

Գնորդին է օտարվում նաև գույքի զբաղեցրած, օգտագործման ու սպա​սարկ​ման համար  անհրաժեշտ  հողամասից` 78.9537 քառ. մետր և 38.7249 քառ. մետր մակերեսով բաժնային մասերը կադաստրային արժեքով, որը կազմում է 4589.46 հազ. դրամ (3079.19 հազ. դրամ և 1510.27 հազ. դրամ):

Գույքի զբաղեցրած հողամասն ընդգրկված չէ ՀՀ հողային օրենսգրքի 60-րդ հոդվածով սահմանված հողամասերի ցանկում, գտնվում է տարածագնահատման 2-րդ գոտում, 1 քառ. մետրի կադաստրային արժեքը կազմում է 39000 դրամ:  

Գնորդը պետք է վճարի նաև գույքի արժեքի որոշման վճարը` 61248 ՀՀ դրամը /ներառյալ ԱԱՀ/:
նշված տարածքները վարձակալի կողմից մինչ օրս օգտագործվել և ըստ ներկայացված տեղեկատվության օտարումից հետո ևս նախատեսվում են օգտագործվել որպես գրասենյակային տարածքներ, իսկ 50 մլն դրամի ներդրումներն ուղղվելու են միայն գույքի վերանորոգման  և բարեկարգման նպատակով:

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացումը, պետական բյուջեի մուտքերի ավելացման ապահովումը:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Պետական և ՏԻՄ բյուջեների մուտքերի ավելացում, ինչպես նաև տարածքի վիճակի բարելավում:

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<<Պետական գույքն օտարելու մասին>>  Հայաստանի Հանրապետության  կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:

	3. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	4. Այլ տեղեկություններ

	
	---------------------------------------

	5. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝       e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	3.
	Այլ տեղեկություններ

	
	---------------------------------------


ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	    Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ ֆինանսների նախարարություն  01.11.2017թ.                N01/11-1/19805-17 
	Նախագծով նախատեսվում է թույլատրել ՀՀ կառավարությանն առընթեր պետական գույքի կառավարման վարչությանը «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմ» պետական կառավարչական հիմնարկին ամրացված Երևան քաղաքի Բուզանդ փողոցի 1/3 հասցեում գտնվող շենքի N 1 շինության 210.4 քառ. մետր և N 2 շինության 103.2 քառ. մետր ընդհանուր մակերեսով տարածքները  և դրանց զբաղեցրած, օգտագործման ու սպասարկման համար անհրաժեշտ հողամասից համապատասխանաբար 78.9 քառ. մետր և 38.7 քառ. մետր մակերեսներով բաժնային մաս համարվող հողամասերն ուղղակի վաճառքի ձևով գնահատված արժեքով (78,467.54 հազ. դրամ) օտարել Գույքի վարձակալ Հովհաննես Երանոսյանին:

Այս կապակցությամբ հաշվի առնելով, որ ըստ Նախագծի հիմնավորումների Գույքն օտարվում է քաղաքացու խնդրանքով և այն 2012 թվականից հանձնված է վարձակալության, որի արդյունքում պետական բյուջեի մուտքերը վերջինիս գծով մինչ օրս կազմել են 39,405.6 հազ. դրամ` առաջարկում ենք հիմնավորել Գույքի օտարման անհրաժեշտությունն ու նպատակահարմարությունը:

Միաժամանակ, թեև ՀՀ Հողային օրենսգրքով և «Պետական գույքի կառավարման մասին» ՀՀ օրենքով պետական գույքն օտարելիս տվյալ գույքի վարձակալն ունի այն գնելու նախապատվության իրավունք, այնուամենայնիվ գտնում ենք, որ յուրաքանչյուր դեպքում պետական գույքի օտարման գործընթացը պետք է լինի հիմնավորված և բխի բացառապես «Պետական գույքի կառավարման մասին» ՀՀ օրենքով սահմանված գույքի օտարման նպատակներից: Նշված նպատակներին հասնելու համար, գտնում ենք, որ անհրաժեշտ է լրամշակել գործող իրավակարգավորումները՝ սահմանելով որոշակի չափանիշներ, որոնք կնպաստեն պետական գույքի օտարման արդյունավետ և իրական նպատակների իրագործմանը: Գտնում ենք, որ բոլոր դեպքերում պետությունը՝ որպես գույքի սեփականատեր չպետք է կաշկանդված լինի գույքը վաճառել վարձակալին, հատկապես եթե այդ գույքը մրցույթով օտարելու դեպքում առկա է պետական բյուջեի եկամուտների զգալի ավելացման, գույքի օգտագործման արդյունավետութայն բարձրացման, ենթակառուցվածքների զարգացման հեռանկար:


	Քննարկվել է
	<<Պետական գույքի կառավարման մասին>> ՀՀ օրենքի 22-րդ հոդվածի 3-րդ կետի 2)-րդ ենթակետի համաձայն պետական գույքն օտարվում է ուղղակի եղանակով տվյալ գույքի վարձակալին, ընդ որում վարձակալներն ունեն գնման նախապատվության իրավունք: Նախագծի մշակման համար հիմք է հանդիսացել վարձակալի դիմումը և հաշվի առնելով ՀՀ օրենսդրության պահանջները՝ նախագծով նախատեսվում է  Երևան քաղաքի Բուզանդ փողոց 1/3 հասցեում գտնվող գույքն ուղղակի վաճառքի ձևով օտարել գույքի վարձակալ Հ. Երանոսյանին:



	ՀՀ կառավարությանն առընթեր անշարժ գույքի կադաստրի պետական կոմիտե  23.06.2017թ.    NՄՍ/3841-17  
	Առաջարկվում է Նախագծում նշված շինությունների հողամասերի մակերեսները նշել համապատասխան բաժնեմասերով.

1. Քաղաք Երևան Բուզանդ փողոց 1/3 շենքի զբաղեցրած 1104.6 քառ.մետր հողամասից թիվ 1 շինության հողամասի բաժնեմասը կազմում է 210/2938:

2. Քաղաք Երևան Բուզանդ փողոց 1/3 շենքի զբաղեցրած 1104.6 քառ.մետր հողամասից թիվ 2 շինության  հողամասի բաժնեմասը կազմում է 103/2938:


	Քննարկվել է
	Նախագծում ներառված հողի բաժնային մասերը համապատասխանում են անշարժ գույքի նկատմամբ իրավունքների պետական գրանցման վկայականներում նշված հողերի բաժնային մասերի մակերեսներին:

	ՀՀ արդարադատության նախարարություն 18.07.2017թ. N01/14/12421-17
	Որոշման նախագծի նախաբանում «կետի» բառն անհրաժեշտ է փոխարինել «մասի» բառով, իսկ «մասը» բառն անհրաժեշտ է փոխարինել «կետը» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջները:


	Ընդունվել է
	Նախագծի նախաբանում կատարվել են համապատասխան փոփոխություններ:


